
 

ᑐᓴᒐᒃᓴᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 11MN034 

 

ᓄᓇᕗᑦ ᐊᕙᑎᓕᕆᔨᑦ ᑲᑎᒪᔨᑦ ᑐᓂᔭᖓᑦ ᐃᓱᒪᒋᑦᑲᓐᓂᖅᓂᖓᓄᑦ ᑐᓴᖅᓯᑕᐅᑎᖓ ᐊᒻᒪᓗ 

ᐊᑐᕋᓱᖁᑉᓗᒋᑦ ᑖᑉᓱᒧᖓ ᐊᒡᓂᑯ ᐄᒍᓪ ᐅᔭᕋᒃᓯᐅᖅᕖᑦ ᓇᒥᓂᖃᖅᑐᑦ “ᑕᕆᐅᓕᒃ ᑯᕕᑎᑕᐅᓂᖓ 

ᕖᑦ ᓇᒥᓂᖃᖅᑐᑦ “ᑕᕆᐅᓕᒃ ᑯᕕᑎᑕᐅᓂᖓ ᑕᕆᐅᕐᒧᑦ ᑐᒃᓯᕋᐅᑎᖓᑦ” ᑖᑉᓱᒧᖓ ᒥᓕᐊᑕᐃᓐ ᒎᓕᑦ 

ᐅᔭᕋᒃᓯᐅᖅᕕᒃ ᐱᓕᕆᐊᖓ 

ᐃᖃᓗᒃᑑᑦᑎᐊᖅ, ᓄᓇᕗᑦ – ᐅᑐᐱᕆ 31, 2018 – ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ 

ᑲᑎᒪᔩᑦ) ᑐᓂᓯᔪᑦ ᐃᓱᒪᒃᓴᖅᓯᐅᕈᑎᒃᓴᒧᑦ ᐅᓂᑉᑳᒥᒃ ᐊᒻᒪᓗ ᐃᒪᓐᓈᖅᑑᑎᓂᒃ ᑕᑯᒃᓴᐅᑎᓪᓗᒋᑦ ᖃᐅᔨᔭᖏᑦ ᑲᑎᒪᔩᑦ 

ᖃᐅᔨᓴᐃᓂᖓᓐᓂᖃᖅᑎᓪᓗᒋᑦ ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᒃᑯᑦ) “ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ 

ᑐᒃᓯᕋᐅᑎᖓᑦ-ᓂᒃ”. ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎ ᐋᖅᑭᒋᐊᖅᓯᔪᒪᔪᖅ ᓈᒻᒪᒋᔭᐅᖅᑲᐅᑕᐅᓚᐅᖅᑐᒥᒃ 

ᑕᓯᕐᔪᐊᕐᒥᑦ ᒎᓗᒥᒃ ᐱᓕᕆᐊᕐᒧᑦ (ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034), 

ᖃᓂᑕᖓᓃᑦᑐᖅ ᑲᖏᖅᖠᓂᖅ, ᓄᓇᕗᑦ. ᖃᓄᐃᓕᐅᕈᑕᐅᔪᒪᔪᒥᑦ ᐃᓚᐅᔪᑦ ᓄᓇᒃᑰᕈᑎᒃᑯᑦ ᐊᒡᔭᖅᑐᐃᓂᖅ, 

ᑐᖅᑯᖅᓯᓯᒪᓚᐅᐱᓪᓚᒡᓗᒍ, ᐊᒻᒪᓗ ᑯᕕᑎᑦᑎᓪᓗᒍ ᐱᓕᕆᐊᖑᓯᒪᔪᖅ ᑕᕆᐅᓕᒃ ᓄᓇᒥᑦ ᐃᒪᖅ ᓄᓇᐅᑉ ᐃᓗᐊᓂᑦ 

ᐱᔭᐅᔪᖅ ᐅᔭᕋᒃᑕᕆᐊᕐᒥᑦ ᑕᓯᕐᔪᐊᕐᒥᑦ ᐃᑎᕕᐊᓂᑦ ᑕᕆᐅᕐᒧᑦ ᐊᐅᔭᐅᑎᓪᓗᒍ. ᐊᒡᓃᑯᒃᑯᑦ ᐊᑐᕈᒪᔭᖓᑦ ᑯᕕᑎᑦᑎᓂᖅ 

ᑕᕆᐅᓕᒃ ᐃᒪᖅ ᐃᓚᒋᓗᒍ ᓈᒻᒪᒋᔭᐅᓯᒫᓂᒃᑐᒧᑦ ᐱᓕᕆᐊᕆᓗᒍ ᓄᓇᒥᑦ ᐃᒪᖅ ᓄᓇᐅᑉ ᐃᓗᐊᓂᙶᖅᑐᖅ 

ᑯᕕᑎᓪᓗᒍᓗ ᐃᒪᖅ ᑕᓯᕐᔪᐊᕐᒧᑦ ᑲᑎᖅᓱᐃᓂᖅ ᑕᓯᕋᔭᒃᑯᑦ. 

ᐊᕙᑎᓕᕆᔨᒃᑯᑦ ᐱᓚᐅᖅᑕᖓᑦ ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎ ᔭᓄᐊᕆ 2018-ᒥᑦ ᓄᓇᕗᒻᒥ 

ᐸᕐᓇᐃᔨᒃᑯᓐᓂᑦ (ᐸᕐᓇᐃᔨᒃᑯᑦ), ᐃᓚᐅᑉᓗᓂ ᓇᓗᓇᐃᖅᓯᓂᖅ ᖃᓄᐃᓕᐅᕈᑕᐅᔪᒪᔪᑦ ᒪᓕᖕᓂᖏᑦ ᑭᕙᓪᓕᕐᒥᑦ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑎᒥᑦ. ᐸᕐᓇᐃᔨᒃᑯᑦ ᑐᓂᐅᑎᒋᔭᖓᑦ ᐅᖃᖅᓯᒪᒋᑉᓗᓂ ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎ 

ᐊᖏᔪᒥᒃ ᐋᖅᑭᒋᐊᖅᓯᓂᖃᕈᒪᖕᒪᑦ ᓈᒻᒪᒋᔭᐅᓯᒫᓂᒃᑐᒥᒃ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᕐᒥᑦ ᐱᓕᕆᐊᕐᒧᑦ 

ᐊᓯᐊᙳᕐᓂᖓᓄᑦ ᐃᓂᐅᔪᖅ ᑯᕕᑎᑦᑎᕝᕕᐅᓂᐊᖅᑐᒧᑦ ᑕᕆᐅᓕᒃ ᑕᕆᐅᕐᒧᑦ ᐊᒻᒪᓗ ᐋᖅᑭᒋᐊᖅᓯᒪᔪᖅ 

ᐊᑐᖅᑕᐅᓂᐊᖅᑐᖅ ᐱᓕᕆᐊᕆᓂᕐᒧᑦ ᐃᒪᖅ.  

ᐊᕙᑎᓕᕆᔨᒃᑯᑦ ᐱᒋᐊᖅᓯᒪᔭᖓᑦ ᐊᒻᒪᓗ ᐱᓯᒪᔭᖓᑦ ᐅᖃᐅᓯᕆᔭᐅᔪᑦ ᐃᓄᖕᓂᒃ, ᐃᓚᐅᖃᑕᐅᓂᖃᕈᒪᔪᓂᒃ, ᐊᒻᒪᓗ 

ᒪᓕᒐᓕᕆᓂᕐᒧᑦ ᐱᔪᖕᓇᖅᑎᑦᑎᔨᓂᒃ ᐱᔾᔪᑎᒋᑉᓗᒍ ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎ, ᐊᕙᑎᓕᕆᔨᒃᑯᑦ 

ᖃᐅᔨᓚᐅᖅᑐᑦ ᐊᓯᐊᙳᖅᑕᐅᔪᒪᔪᑦ ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕆᐊᖃᕐᓂᖏᓐᓄᑦ ᑐᑭᐅᔪᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᑦ ᑕᐃᒪᐅᔪᒥᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ 

ᓈᓴᐅᑎᓕᒃ 006-ᒥᑦ ᒪᓕᒃᖢᒍ ᑎᑎᖅᑲᖅ 12, ᐃᓚᒋᔭᐅᔪᖅ 12.8.2 ᐊᖏᖃᑎᒌᒍᑎᖓᑦ ᐃᓄᐃᑦ ᓄᓇᑖᕐᓂᖓᓐᓄᑦ 

ᐃᓂᐅᔪᒧᑦ ᐊᒻᒪᓗ ᐅᐱᓐᓇᖅᑐᕐᔪᐊᖅ ᐊᖓᔪᖅᑳᖅ ᑯᐃᓐ ᐱᔪᖕᓇᐅᑎᖓᓄᑦ ᑲᓇᑕᐅᑉ (ᓄᓇᕗᒻᒧᑦ ᐊᖏᖃᑎᒌᒍᑎ) 

ᐊᒻᒪᓗ ᐃᓚᒋᔭᐅᔪᖅ 112 ᓄᓇᕗᒻᒥ ᐸᕐᓇᐃᓂᖅ ᐊᒻᒪᓗ ᐱᓕᕆᐊᕐᒥᒃ ᖃᐅᔨᓴᐃᓂᖅ (NuPPAA). 



 
ᐃᓱᒪᒃᓴᖅᓯᐅᕈᑎᒋᔭᐅᓂᓕᒫᒥᑦ ᑲᑎᒪᔩᑦ ᑐᓂᓯᓚᐅᖅᑐᑦ ᖃᑉᓯᑲᓪᓚᖕᓂᒃ ᐱᕕᖃᖅᑎᑦᑎᓂᐅᔪᓂᒃ ᐃᓚᐅᖃᑕᐅᔪᓄᑦ 

ᑲᓇᑕᒥᑦ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ, ᐊᒻᒪᓗ ᓄᓇᓕᖕᒥᑦ ᒐᕙᒪᐅᔪᓂᑦ: ᓄᓇᕗᑦ ᑐᙵᕕᒃᑯᑦ, ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᒃᑯᑦ, ᑲᖏᖅᖠᓂᖅ ᐆᒪᔪᓕᕆᔨᐊᓛᒃᑯᑦ, ᐊᒻᒪᓗ ᐃᓄᖕᓂᒃ ᑐᓂᓯᖁᑉᓗᒋᑦ ᐃᓱᒪᒋᔭᖏᓐᓂᒃ ᐱᔾᔪᑎᖃᖅᑐᒥᒃ 

ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎᒥᒃ, ᐊᐱᖅᑯᑎᖃᕈᑎᒃ ᐊᐱᕆᓗᑎᒃ, ᐊᒻᒪᓗ ᑐᓂᐅᑎᒋᓗᒋᑦ 

ᐃᓱᒫᓘᑎᒋᔭᖏᑦ ᖃᓄᐃᖓᓕᖅᑎᑦᑎᓂᐅᑐᐃᓐᓇᕆᐊᖃᖅᑐᑦ ᐱᕈᖅᐸᓪᓕᐊᓂᕐᒧᑦ ᐆᒪᓂᖃᖃᑎᒌᒃᑐᓄᑦ ᐊᒻᒪᓗ ᐃᓄᐃᑦ-

ᐱᕈᖅᐸᓪᓕᐊᓂᖏᓐᓄᑦ (ᑕᒪᐃᓐᓂᒃ ᐱᐅᔪᓂᒃ ᐊᒻᒪᓗ ᐱᐅᖏᑦᑐᓂᒃ) ᐱᓕᕆᐊᖑᔪᒪᔫᑉ ᒥᒃᓵᓄᑦ. ᐱᕕᖃᕐᓂᐅᔪᓂᑦ 

ᐃᓚᐅᓚᐅᖅᑐᑦ ᓇᖕᒥᓂᖅ ᓄᓇᓕᖕᒥᑦ ᑐᑭᓯᐅᒪᔾᔪᑎᓕᕆᓂᕐᒥᑦ ᓯᑎᐱᕆ 11, 2018-ᒥᑦ ᐊᒻᒪᓗ ᓇᖕᒥᓂᖅ ᐃᓄᓗᒃᑖᓂᒃ 

ᑐᓵᑎᑦᑎᑎᓪᓗᒋᑦ ᓯᑎᐱᕆ 12-13, 2018-ᒥᑦ ᑲᖏᖅᖠᓂᕐᒥᑦ. 

ᐱᕙᓪᓕᐊᓂᓗᒃᑖᒥᑦ, ᑲᑎᒪᔩᑦ ᑐᓵᓚᐅᖅᑐᑦ ᐃᓱᒫᓘᑕᐅᔪᓂᒃ ᖃᓄᐃᖓᓕᖅᑎᑦᑎᓂᐅᑐᐃᓐᓇᕆᐊᓖᑦ ᒥᒃᓵᓄᑦ 

(ᐃᓚᐅᑉᓗᑎᒃ ᑲᑎᑉᐸᓪᓕᐊᔪᑦ ᖃᓄᐃᖓᓕᖅᑎᑦᑎᓃᑦ) ᐃᒪᕐᒥᑦ ᐆᒪᖃᖃᑎᒌᒃᑐᓄᑦ ᐱᔪᑦ ᑯᕕᑎᑕᐅᔪᒥᑦ ᑕᕆᐅᓕᖕᒥᑦ 

ᓄᓇᒥᑦ ᐃᒪᕐᒥᑦ ᐃᑎᕕᐊᓂᑦ, ᐊᒻᒪᓗ ᖃᓄᐃᖓᓕᖅᑎᑦᑎᓂᐅᔪᑦ ᐃᒪᕐᒥᐅᑕᓄᑦ ᓂᕐᔪᑎᓄᑦ, ᐃᖃᓗᖕᓄᑦ ᐊᒻᒪᓗ 

ᑭᖑᕋᓗᖕᓄᑦ, ᐊᒻᒪᓗ ᖃᓄᐃᖓᓕᖅᑎᑦᑎᓂᐅᔪᑦ ᓯᑯᕙᓪᓕᐊᓂᕐᒧᑦ ᖃᓂᑕᖓᓂᑦ, ᐊᑐᖅᑕᐅᑦᑕᐃᓕᔭᐅᔪᖕᓇᖅᖢᓂ 

ᐃᓂᐅᔪᖅ ᓄᓇᓕᖕᒥᐅᓄᑦ ᐃᖏᕐᕋᔭᖕᓂᕐᒧᑦ ᐊᒻᒪᓗ ᓂᕿᒃᓴᖏᓐᓄᑦ ᒪᖃᐃᓐᓂᕐᒧᑦ. ᐃᓚᖃᖅᖢᓂ, ᑲᑎᒪᔩᑦ 

ᖃᐅᔨᓚᐅᖅᑐᑦ ᐃᓱᒫᓘᑕᐅᔪᓂᒃ ᐳᔪᖃᑖᖃᓕᕐᓂᖅᓴᐅᔪᖕᓇᕐᓂᖓᓄᑦ ᐊᑉᖁᑎᒥᑦ 16-ᖏᖅᑕᕐᓗᑎᒃ 

ᐅᑎᖅᑕᕐᓂᐊᖅᑎᓪᓗᒋᑦ ᐅᑉᓗᑕᒫᒃᑯᑦ ᐃᒥᖅᑕᐅᑏᑦ ᓄᓇᒃᑰᕈᑏᑦ ᐅᓯᔪᑦ ᑕᕆᐅᓕᖕᒥᑦ ᐃᒪᕐᒥᒃ ᐅᔭᕋᒃᑕᕆᐊᕐᒥᙶᖅᑐᑦ 

ᐃᒪᖃᐅᓯᕝᕕᖕᓄᙵᐅᔾᔨᔪᑦ ᐃᑎᕕᐊᓄᑦ ᐊᐅᔭᐅᑎᓪᓗᒍ. ᑲᑎᒪᔩᑦ ᑐᓵᓚᐅᕐᒥᔪᑦ ᐱᔾᔪᑎᖃᖅᑐᒥᒃ ᐅᓕᓐᓂᕐᒥᒃ ᐊᒻᒪᓗ ᓱᑰᑉ 

ᖃᓄᐃᓐᓂᖏᓐᓂᒃ ᐃᑎᕕᐊᓂᑦ ᐊᓯᐊᙳᖅᓯᓂᐊᕐᓂᖓᓄᑦ, ᐅᕝᕙᓘᓐᓃᑦ ᐊᓯᖏᑦ ᓱᕋᒡᓗᑎᒃ ᓱᑉᓗᓕᖕᒥᑦ ᐱᔪᓂᒃ 

ᐃᓚᒋᔭᐅᔪᓄᓪᓗ ᐱᓕᕆᐊᖑᔪᓄᑦ.  

ᑎᑎᕋᖅᓯᒪᔪᖅ ᓇᓗᓇᐃᔭᖅᓯᒪᔪᖅ ᑲᑎᒪᔩᑦ ᐅᓂᑉᑳᖓᓂᑦ, ᕿᒥᕐᕈᔭᐅᖅᑳᖅᑎᓪᓗᒍ ᐊᒻᒪᓗ ᐃᓱᒪᒃᓴᖅᓯᐅᕆᔭᐅᑉᓗᑎᒃ 

ᐱᓕᕆᐊᕆᔭᐅᓂᐊᖅᑐᑦ, ᐃᓱᒫᓘᑏᑦ ᐊᒻᒪᓗ ᑐᑭᓯᐅᒪᔾᔪᑎᓗᒃᑖᑦ ᐱᔭᐅᔪᑦ ᑲᑎᒪᔨᓄᑦ ᐃᓱᒪᒃᓴᖅᓯᐅᕆᓂᓗᒃᑖᒥᑦ ᑕᕆᐅᓕᒃ 

ᑯᕕᑎᑕᐅᔪᒪᔪᖅ ᑕᕆᐅᕐᒧᑦ ᑐᒃᓯᕋᐅᑎᐅᑉ ᒥᒃᓵᓄᑦ, ᐊᕙᑎᓕᕆᔨᒃᑯᑦ ᐋᖅᑭᒃᓯᓚᐅᖅᑐᑦ ᐱᓕᕆᐊᖑᒃᐸᑦ ᒪᓕᒡᓗᒋᑦ ᑲᑎᒪᔩᑦ 

ᐃᒪᓐᓈᖅᑑᑎᖏᑦ, ᑐᒃᓯᕋᐅᑕᐅᔪᖅ ᐋᖅᑭᒋᐊᖅᓯᒪᓂᕐᒧᑦ ᑕᓯᕐᔪᐊᕐᒥᑦ ᒎᓗᒧᑦ ᐱᓕᕆᐊᕐᒧᑦ 

ᓚᐃᓴᓐᓯᓕᕆᔨᓄᐊᖅᑕᐅᔪᖕᓇᖅᑐᖅ ᐊᒻᒪᓗ ᐳᒥᑦ-ᓕᕆᓂᕐᒧᑦ ᒪᓕᒐᓕᕆᓂᕐᒧᐊᖅᑕᐅᓗᓂ ᐃᓚᐅᓗᑎᒃ ᐊᓯᐊᙳᕐᓂᐅᔪᑦ 

ᐊᒻᒪᓗ ᐃᓚᓯᓂᐅᔪᑦ ᑕᐃᒪᐅᔪᒥᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑎ 

ᓈᓴᐅᑎ 006-ᒥᑦ ᐊᒻᒪᓗ ᐱᓕᕆᐊᕐᒥᒃ ᖃᐅᔨᒋᐊᖃᑦᑕᕐᓂᕐᒧᑦ: 

▪ ᐅᑉᓗᒥᒨᓕᖅᑐᐃᓃᑦ ᑕᐃᒪᐅᔪᒥᑦ ᑕᕆᐅᓕᒃ ᐊᒻᒪᓗ ᓄᓇᒥᑦ ᐃᒪᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᒻᒪᓗ 

ᐱᓕᕆᐊᕐᒥᒃ ᖃᐅᔨᒋᐊᖃᑦᑕᕐᓂᕐᒧᑦ ᐱᔭᕆᐊᓖᑦ ᐊᔾᔨᒋᓂᐊᕐᓗᒍ ᑕᕆᐅᓕᒃ ᑯᕕᑎᑕᐅᔪᒪᔪᖅ ᑕᕆᐅᕐᒧᑦ 

ᑐᒃᓯᕋᐅᑎ; 

▪ ᐃᓚᓕᐅᑎᓂᐅᔪᖅ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐊᒡᓃᑯᒃᑯᓐᓂᑦ ᐊᕙᑎᓕᕆᔨᒃᑯᓐᓄᑦ 

ᑐᓂᓯᑎᑦᑎᔭᕆᐊᖃᖅᑐᖅ ᓇᓗᓇᐃᔭᖅᓯᒪᔪᓂᒃ ᐋᖅᑭᐅᒪᔪᓂᒃ ᐊᒻᒪᓗ ᖃᐅᔨᓴᐃᓗᑎᒃ 

ᐅᓗᕆᐊᓇᖅᑐᖃᕋᔭᕐᓂᖓᓄᑦ ᐊᒻᒪᓗ ᐊᐅᓛᕈᖕᓇᕋᔭᕐᓂᖓᓄᑦ ᑕᕆᐅᓕᖕᒥᑦ ᑯᕕᑎᑦᑎᓂᐅᓂᐊᖅᑐᒥᒃ 

(ᐃᒪᖃᐅᓯᕝᕕᒃ, ᓱᑉᓗᓕᒃ, ᐊᒻᒪᓗ ᐃᒪᕐᒥᑦ ᓯᐊᒻᒪᒃᑎᑦᑎᔾᔪᑎ) ᐃᑎᕕᐊᓂᑦ ᑕᖅᑮᑦ ᐊᕐᕕᓂᓖᑦ (6) ᓯᕗᓂᐊᒍᑦ 

ᐊᐅᓛᖅᑎᑦᑎᓂᐅᑉ; 

▪ ᐃᓚᓕᐅᑎᔭᐅᒃᑲᓐᓂᖅᑐᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐸᕐᓇᐃᓂᕐᒧᑦ ᐲᖅᑕᐅᓂᐊᕐᓂᖓᓄᑦ 

ᑕᕆᐅᒦᑦᑐᖅ ᓱᑉᓗᓕᒃ ᐊᒻᒪᓗ ᓯᐊᒻᒪᒃᑎᑦᑎᔾᔪᑎ ᑕᕆᐅᓕᖕᒥᒃ ᐃᒪᕐᒥᒃ ᐋᖅᑭᐅᒪᔪᖅ ᐊᑐᖅᑕᐅᔪᖕᓃᖅᐸᑦ; 



 
▪ ᐃᓚᓕᐅᑎᔭᐅᒃᑲᓐᓂᖅᑐᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᐱᔭᕆᐊᖃᖅᑎᑦᑎᔪᑦ ᐊᒡᓃᑯᒃᑯᓐᓂᑦ 

ᑐᕌᖓᔪᓕᐅᕐᓗᑎᒃ, ᐅᖃᖃᑎᒋᓗᒋᑦ ᑲᖏᖅᖠᓂᕐᒥᑦ ᐆᒪᔪᓕᕆᔨᐊᓛᒃᑯᑦ ᐊᒻᒪᓗ ᑲᖏᖅᖠᓂᕐᒥᑦ 

ᓄᓇᓕᖕᒥᐅᑕᐃᑦ: ᖃᐅᔨᓂᐊᕐᓗᑎᒃ ᖃᖓᒃᑯᑦ ᐅᑭᐅᑉ ᐃᓗᐊᓂᑦ ᐊᐅᓛᕐᓂᕆᓂᐊᖅᑕᖓᓐᓂᒃ ᑯᕕᑎᑦᑎᓂᕐᒧᑦ 

ᑕᕆᐅᓕᖕᒥᑦ ᐃᒪᕐᒥᒃ ᐋᖅᑭᐅᒪᔪᒥᒃ; ᖃᐅᔨᒋᐊᖃᑦᑕᕐᓂᕐᒧᑦ ᐆᓇᕐᓂᖓ ᑯᕕᑎᑕᐅᔫᑉ ᑕᕆᐅᒦᑦᑐᒥᑦ ᓱᑉᓗᓕᒃᑯᑦ; 

ᖃᐅᔨᒋᐊᖃᑦᑕᕐᓂᖅ ᐃᑉᔪᓂᖓᑕ ᓯᑰᑉ ᐃᑎᕕᐊᓂᑦ ᑕᕆᐅᕐᒥᑦ ᑯᕕᑎᑕᐅᔪᒥᑦ; ᐊᒻᒪᓗ ᑐᓴᐅᒪᖃᑦᑕᐅᑎᓕᐅᕐᓗᑎᒃ 

ᐊᑐᕐᓂᐊᕐᓗᒍ ᐊᒻᒪᓗ ᐅᓗᕆᐊᓇᖅᑐᖃᙱᓐᓂᕐᒧᑦ ᐊᑐᕐᓂᐊᖅᑐᓂᒃ ᖃᓄᐃᖓᓕᖅᑎᑦᑎᓂᐅᔪᖕᓇᖅᑐᓂᒃ 

ᐃᖏᕐᕋᔭᒡᕕᐅᔪᓄᑦ ᓄᓇᓕᖕᒥᐅᓄᑦ ᐃᑎᕕᐊᒃᑯᑦ ᐱᑕᖃᓕᑐᐃᓐᓇᕆᐊᓖᑦ ᒥᒃᓵᓄᑦ; ᐊᒻᒪᓗ 

▪ ᐅᑉᓗᒥᒨᓕᖅᑐᐃᓗᑎᒃ ᑕᐃᒪᐅᔪᒥᒃ ᑕᕆᐅᕐᒥᑦ ᐆᒪᖃᖃᑎᒌᖕᓂᓕᖕᓄᑦ ᐊᒻᒪᓗ ᐃᒪᕐᒥᐅᑕᐃᑦ ᐆᒪᔪᑦ ᒥᓵᓄᑦ 

ᖃᐅᔨᒋᐊᖃᑦᑕᕐᓂᕐᒧᑦ ᐃᓚᐅᑉᓗᓂ ᑕᕆᐅᕐᒧᑦ ᑯᕕᑎᑕᐅᔪᒥᒃ ᖃᐅᔨᒋᐊᖃᑦᑕᕐᓂᖅ ᐊᒻᒪᓗ ᑎᑎᖅᑲᒧᑦ 

ᐃᓚᒋᔭᐅᔪᖅ D ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ ᑕᑯᒃᓴᐅᑎᓪᓗᒍ 

ᖃᓄᐃᖓᓕᖅᑎᑦᑎᓂᐅᑐᐃᓐᓇᕆᐊᓖᑦ ᐱᔾᔪᑎᖃᖅᑐᑦ ᐃᓚᓯᓂᐅᔪᓂᒃ ᐊᖏᑎᒋᓂᖓᑕ ᑕᕆᐅᓕᒃ ᓄᓇᒥᑦ 

ᐃᒪᕐᒥᒃ ᑕᕆᐅᕐᒧᑦ ᑯᕕᑎᑕᐅᓂᖓ.  

ᐱᐊᓂᒃᐸᓪᓕᐊᓂᕐᒧᑦ, ᑲᑎᒪᔩᑦ ᖁᔭᓕᔪᑦ ᑐᓂᓯᓚᐅᖅᑐᓗᒃᑖᓄᑦ ᐊᑐᕐᓂᑯᖏᓐᓂᒃ ᖃᐅᔨᒪᔭᖏᓐᓂᒃ, 

ᐊᔪᙱᓐᓂᕆᔭᖏᓐᓂᒃ, ᐊᒻᒪᓗ ᑕᐅᑐᒃᑕᖏᓐᓂᒃ ᐃᑲᔪᕐᓗᑕ ᐱᐊᓂᒃᓯᓂᕐᒧᑦ ᐃᓗᐃᑦᑑᖓᔪᒃᑯᑦ ᐊᒻᒪᓗ ᐊᑯᓂᓗᐊᖏᑦᑐᒥᒃ 

ᑭᖑᕙᙱᑦᑐᒥᒃ ᖃᐅᔨᓴᐃᓂᕐᒥᒃ ᐋᖅᑭᒋᐊᖅᑕᐅᔪᒪᔪᒥᒃ ᑐᒃᓯᕋᐅᑎᒥᑦ. ᐊᕙᑎᓕᕆᔨᒃᑯᑦ ᐃᓕᑕᖅᓯᔪᑦ ᐊᒻᒪᓗ 

ᖁᕕᐊᒋᔭᖏᑦ ᐱᐅᔫᑉᓗᑎᒃ, ᐱᓕᕆᖃᑎᒌᖕᓃᑦ, ᐊᒻᒪᓗ ᐃᒃᐱᒋᔭᖃᐊᕐᓂᒃᑯᑦ ᑐᓂᓯᔪᓂᒃ ᑭᑐᓗᒃᑖᓂᒃ 

ᐱᓕᕆᖃᑎᒌᖏᓐᓇᖅᑐᓂᒃ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᒃᑕᕆᐊᖅ ᐱᓕᕆᐊᖃᖁᑉᓗᒍ ᐱᕈᖅᐸᓪᓕᐊᓂᕐᒧᑦ 

ᐃᑲᔪᐃᓂᖃᕐᓂᒃᑯᑦ ᑭᕙᓪᓕᕐᒥᑦ ᒥᑭᓛᒃᑰᖅᑎᒋᐊᖅᖢᒋᑦ ᐊᖏᔪᒥᒃ ᐊᒃᑐᖅᓯᓂᐅᔪᖕᓇᖅᑐᑦ ᐃᓄᐃᑦ-ᐱᕈᖅᐸᓪᓕᐊᓂᖓᓐᓄᑦ 

ᐊᒻᒪᓗ ᐆᒪᖃᖃᑎᒌᖕᓂᐅᔪᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ ᐃᓱᒪᒋᔭᖃᒃᑲᓂᓂᕐᒧᑦ ᐅᓂᒃᑳᓂᑦ ᐊᒻᒪ ᐊᑐᓕᖁᔭᐅᔪᑦ 

ᐹᕙᓐᓛᒧᑦ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ “ᐅᔭᕋᓐᓂᐊᖅᑕᐅᓂᖏᑦ ᖁᕝᕙᕆᐊᖅᑕᐅᓂᖏᓐᓄᑦ ᑐᔅᓯᕋᐅᑦ” 

ᓄᓘᔮᓂᑦ ᐱᓕᕆᐊᒧᑦ www.nirb.ca/project/124106.  

 

ᓱᓕᓪᓗᖓ, 

 

 
ᐃᓕᓴᐱ ᑰᑉᓚᓐ 

ᐃᒃᓯᕙᐅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ: 

        

ᕋᐃᔭᓐ ᐱᐊᕆ, ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ rbarry@nirb.ca 

http://www.nirb.ca/project/124106
mailto:rbarry@nirb.ca

